
 

Publicaziuns ufficialas dils 22 da settember 2023 
 

Vischnaunca Trun 
 
 
Elecziun communala dils 24-09-2023 
 
L’urna en canzlia communala ei aviarta sco suonda: 
Gievgia, ils 21-09-2023, 09.30-11.30, 15.30-17.30 
Venderdis, ils 22-09-2023, 09.30-11.30, 15.30-17.00 
Dumengia, ils 24-09-2023, 09.00-10.30 
 
La documentaziun da votar duess mintga votant/a haver obteniu. Cass cuntrari san ins 
s’annunziar immediatamein, denton il pli tard entochen venderdis, ils 22 da settember 2023 
allas 17.00 tier l’administraziun communala (tel. 081 920 20 40). 
 
Levgiament da votar 
Mintga votant/a ha la pusseivladad da dar giu sia vusch a scret. En gliez mument sto el/la 
observar il suandont:  

1. Emplenir ora ils cedels da votar a maun e metter quels en la cuviarta da votar grischa e 
serrar giu ella. 

2. Metter la cuviarta da votar grischa ensemen cun il certificat dil dretg da votar suttascret 
en la cuviarta alva, cun la quala Vus haveis obteniu la documentaziun da votaziun. 

3. La cuviarta ch’ei adressada all’administraziun communala saveis Vus tarmetter cun posta 
(niev gratuitamein) ni directamein fierer en la scaffa da brevs dalla canzlia communala. 

 
Ils cedels da votar ston esser il pli tard la dumengia, ils 24-09-2023 allas 10.30 tier 
l’administraziun communala. 
 
Aschinavon ch’ei vegn buca risguardau sura instrucziuns da votar, ein ils cedels da votar 
nunvaleivels. 
 
Suprastonza communala 
 
 
Damondas da baghegiar 
 
Datum da publicaziun: 22-09-2023 
Petents: Toni e Doris Trummer-Tomaschett 
Markal 30, 7134 Obersaxen 
Representanza: ARC1706 AG, M. Caminada 
Rautistrasse 12, 8047 Zürich 
Object: Construcziun d’ina garascha sin parcella 2534 a Campliun. 
Zona: Zona dil Vitg (V) 
 
  



 
Datum da publicaziun: 22-09-2023 
Petents: Curdin Giger e Tabea Naef 
Via Chilgieri 5, 7167 Zignau 
Object: Midada d’intent d’ina part dil clavau en spazi da habitar sin parcella 1139 a Zignau. 
Zona: Zona dil vitg (V) 
 
Protestas: 
Ils plans ein deponi en canzlia communala. L’investa publica cuoza 20 dis dapi il datum da 
publicaziun.Protestas ein d’inoltrar en scret enteifer 20 dis dapi la publicaziun alla suprastonza 
communala Trun. 
 
Administraziun communala Trun 
 
 
Elecziun dalla suprastonza communala dils 24-9-2023 
Perioda d’uffeci 2024–2026 
 
Per quellas elecziuns valan suandontas persunas sco proponidas: 
 
President communal: 
Tomaschett Dumeni, veder 
 
Geraua / Geraus: 
Arpagaus Lucas, veder 
Cavegn-Pfister Erica, veder 
Della Valle Martino, veder 
Wolf Kurt, veder  
 
Administraziun communala Trun 
 
 
Serrada dalla via Nadels 
 
A partir dils 25 da settember 2023 vegn puspei entschiet cun las lavurs vid la via «Uaul dallas 
Vallettas – Rost». All’entschatta vegn aunc mess en uorden donns caschunai entras las malauras. 
Ei setracta dil tschancun naven dil caraun da Bugliadera ensiviars. 
La via Nadels ei serrada per tut il traffic suandontamein; 

- 25-9 entochen ils 29-9-2023 duront il di naven da Bugliadera 
- 2-10 entochen ils 13-10-2023 ei la via Rost aviarta mo sur la fin d’jamna 
- a partir dils 16-10-2023 ei la via Rost serrada permanentamein duront igl entir atun 

Sin www.trun.ch/actualitads ein d’anflar informaziuns a cuorta vesta davart l’accessibladad dalla 
via (cliccar sil plan d’avertura). 
Sclariment sur dil stan dallas lavurs dat il selvicultur da revier Mattias Cadruvi (079 417 49 57). 
En cass urgents e motivai eis ei da prender contact cun ils responsabels sil plazzal da 
construcziun, signur Placi Flepp (079 406 74 16) ni signur Roger Ammann (079 433 68 28). 
Engraziel per la capientscha 
 
Vischnaunca Trun, Berther SA, Ribbert SA, Uffeci d’uaul e prighels da natira 
  



 
Tagl da lenna Dalisch / Impediments da carrar sin via Barcuns 
 
Naven da gliendisdis, ils 18 da settember 2023, vegn entschiet cun las lavurs da montar la suga 
mobila e transport da lenna ord igl uaul dadens ils cuolms da Dalisch. Las lavurs vegnan a cuzzar 
entochen viaden el meins november. Las plontas vegnan transporatadas cun suga mobila 
ensiviars, luvradas si cun processur ed emplunada sper ed en via. Ei dat suandonts impediments 
da carrar sin la via da Barcuns. 

- 18-9 entochen ils 23-9-2023 ei da quintar cun bia temps da spetga 
- 25-9 entochen ils 10-11-2023 ei la via serrada duront il di (7.00-19.00) 

Muort ils transports da lenna cun camiun eisi era da quintar cun temps da spetga duront la 
sonda. Sil plaz da semenar avon igl emprem cuolm a Dalisch astga buca vegnir parcau vehichels. 
En cass urgents e motivai eis ei da prender contact cun il responsabel pil tagl da lenna, signur 
Dumeni Candinas (079 827 34 37). 
 
Uffeci forestal Trun, Firma Candinas SA 
 
 
 
Concert 
 
Center da formaziun Surselva / Scola da musica 
Dumengia, ils 30 da settember 2023 allas 17.00 ella sala da cultura a Trun Piano-Mania, in 
concert cun tut las classas da clavazin. 
 
Formaziun Surselva 
 
 
Publicaziun ufficiala pils transports da neiv tecnica per la loipa Cadi 
 
La cuminonza da maschinas forestalas Cadi (CMF Cadi) ha l’incumbensa dad organisar il 
menaschi e manteniment dalla loipa Cadi (Trun – Mustér). Per l’ennevaziun tecnica dils 
tschancuns Trun – Surrein ed a Mustér, Fontanivas vegn menau atras ina submissiun pils 
transports da neiv (camiuns ni tracturs). Pils tschancuns sin terren agricol vegn preferiu la 
varianta da tractur cun maschina da metter grascha. Ils documents dad offerir san vegnir 
retratgs pere-mail tier l’administraziun communala da Mustér cun s’annunziar sut 
admin@disentis.ch  
Per sclarir damondas ha liug ils 5 d’october allas 14.00 uras ina orientaziun el plaunterren dalla 
casa communala a Mustér.  
 
Cuminonza da maschinas forestalas Cadi  
Simon Cathomen, meinafatschenta 
 
 
  

mailto:admin@disentis.ch


 
Allianza dil Center Cadi 
 
La Allianza dil Center Cadi envida ad in’occurenza publica, sonda, ils 23 da settember 2023 
allas 18.00 el Hotel Bogn Tenigia, vischnaunca Sumvitg. 
Present: President dil Cussegl Naziunal e candidat per il Cussegl naziunal, Martin Candinas 
Cusseglier dils stans e candidat per il Cussegl dils stans, Stefan Engler 
 
Program: 
18.00 Investa Bogn Tenigia ed informaziuns dils investurs 
19.00 Grillada - cun candidatas e candidats dall’Allianza dil Center Grischun 
19.30 Martin Candinas, president Cussegl naziunal raquenta davart igl onn presidial 
 
Cordialmein envida 
 
Suprastonza AdC Cadi 
 
 
Museum Cuort Ligia Grischa e Spazi Spescha 
 
Guida publica cumbinada tras las exposiziuns «Retrospectiva Gieri Schmed» e «Spazi 
Spescha» 
Dumengia, ils 24 da settember allas 14.15 ha liug ina guida publica cumbinada gl’emprem el 
museum e silsuenter el Spazi Spescha. La guida ei cumprida el prezi d’entrada.  
Cordialmein envida 
 
il team dil museum e da Spazi Spescha 
 
 
 
 
 
 


